
செயற்கைக் கோள்களால் நன்கு வளர்ந்துள்ளது. (பு.அறி)

meteorological satellites - வானிலை நிலாக்கள்: வானிலைத் தொடர்பாகச் செய்திகளைத் திரட்ட ஏவப்படும் நிலாக்கள். எ-டு டிராஸ், அமெரிக்கர் அதிகம் ஏவியுள்ளவை. (பு.அறி)

methane - மீத்தேன்: CH4. நிறமற்றதும் மணமற்றதுமான நஞ்சிலா வளி, எண்ணெய்க் கிணறு வளிகளில் உள்ளது. நீர்வளி, மீத்தைல் குளோரைடு முதலிய பொருள்கள் உண்டாக்கப் பயன்படுதல். (வேதி)

methyl alcohol - மீத்தைல் ஆல்ககால்:(CH3OH). வேறு பெயர் மெத்தனால், மர ஆல்ககால், நிறமற்ற நீர்ம ஆல்ககால். கரைப்பான். மெத்தனால் தயாரிக்க, மெத்தனால் பிளாஸ்டிக் மற்றும் மருந்து தயாரிப்பதில் பயன்படுதல். (வேதி)

methylated spirit - மெதிலேறு சாராயம்: மெத்தனால் சேர்ந்த ஈத்தைல் ஆல்ககால். எரிபொருள். (வேதி)

methyl orange - மீத்தைல் (ஆரஞ்சு) கிச்சிலி: காடிச்சாயம். டைய சோனிய உப்புசேர்ந்த சல்பானிலிகக் காடியையும் இரு மீத்தைல் அனிலைனையும் சேர்த்துப் பெறலாம். பட்டுச் சாயமேற்றவும் காடி காரத் தகுதி பார்த்தலில் நிலைக்காட்டியாகவும் பயன்படல். (வேதி)

methyl red - மீத்தைல் (ரெட்) சிவப்பு: காடிச்சாயம். இரு மீத்தைல் அனிலைனுடனும் டையசோனியம் உப்பு கொண்ட ஒ-அமினோ பென்சாயிகக் காடியைச் சேர்த்துப் பெறலாம். காடி காரத் தகுதி பார்த்தலில் நிலைக்காட்டி (வேதி)

metric system - மெட்ரிக் முறை: 10இன் மடங்கு அடிப்படையில் அமைந்த அளவுகள் எடைகள் ஆகியவற்றின் பதின்மை (தசம) முறை. உலகம் முழுவதும் பயன்படுவது.

mica - காக்கைப்பொன்: அப்பிரகம், ஒரு கனிமம். நீட்சியுடையது. ஒளி ஊடுருவக்கூடியது. பல வண்ணங்கள் உண்டு. மின்காப்புப் பொருள்களாக, கண்ணாடி மாற்றுப் பொருள்களாக பயன்படுதல். இதை உற்பத்தி செய்வதில் இந்தியா முன்னணியில் உள்ளது. பீகார், ஒரிசா, மகாராட்டிரம், கர்நாடகம் ஆகிய மாநிலங்களில் அதிகம் கிடைக்கிறது. (வேதி)

micro-analysis - நுண்பகுப்பு: நுண்ணிய அளவுகளின் வேதிப் பகுப்பு. (வேதி) 

microbe - நுண்ணுயிரி: வெற்றுக் கண்ணுக்குத் தெரியாது. எ-டு. அமீபா, குச்சியங்கள் (பாக்டிரியங்கள்). (உயி)

microbiology - நுண்ணுயிரியல்: நுண்ணிய உயிர்களை ஆராயும் துறை. நச்சியம் (வைரஸ்) குச்சியங்கள் (பாக்டிரியா)

